Qobustan rayonu İcra hakimiyyətinin başçısı Adil Məmmədovun 2015-ci ilin sosial-iqtisadi inkişafının yekunlarına dair HESABATI

                                                                                                                             MƏRUZƏSİ
      Hörmətli qonaqlar!
      Hörmətli toplantı iştirakçıları!

      10 yanvar 2016-cı il tarixdə Azərbaycan Respublikasının Prezidenti İlham Əliyev cənablarının sədrliyi ilə Nazirlər Kabinetinin 2015-ci ilin sosial-iqtisadi inkişafının yekunlarına və qarşıda duran vəzifələrə həsr olunan iclası, 26 yanvar 2016-cı il tarixdə isə Regionların 2014-2018-ci illərdə sosial-iqtisadi inkişafı Dövlət Proqramının icrasının ikinci ilinin yekunlarına həsr olunmuş konfrans keçirilmişdir. Hər iki tədbirdə Ölkəmizdə gedən sosial-iqtisadi inkişaf geniş müzakirə edilmiş, qarşıda duran vəzifələr müəyyənləşdirilmişdir.
      2015-ci ildə Qobustan rayonunda da çox mühüm işlər görülmüş, əlamətdar tədbirlərlə yadda qalmışdır.
     “Azərbaycan Respublikası Regionlarının 2014-2018-ci illərdə sosial-iqtisadi inkişafı Dövlət Proqramı”nda Qobustan rayonunda 15 istiqamət üzrə 18 tədbirin həyata keçirilməsi nəzərdə tutulur. Tədbirlərdən 11-i qismən icra edilmiş, 2-sinin icrası yaxın vaxtlarda tam başa çatdırılacaqdır.1 tədbirin icrasına yaxın vaxtlarda başlanması nəzərdə tutulmuş, digər tədbirlərin icrası davam etdirilir.
      Rayonumuzda son illərdə yol təsərrüfatı sürətlə inkişaf edir. Möhtərəm Prezidentimizin imzaladığı 4 dekabr 2013-cü il tarixli 137 nömrəli sərəncamına əsasən tikintisinə başlanılmış, ümumi uzunluğu 17250 metr olan, 15 min nəfər əhalinin yaşadığı  6 yaşayış məntəqəsini birləşdirən Təklə-Sündü-Xilmilli avtomobil yoluna birinci lay asfalt örtüyü vurulmuş, 23 su ötürücüsü və 9 dayanacaq quraşdırılmışdır. Yolun tamamlanması üçün “Qobustan rayonunun Təklə-Sündü-Xilmilli avtomobil yolunun tikintisi ilə bağlı əlavə tədbirlər haqqında” Azərbaycan Respublikası Prezidentinin 8 fevral 2016-cı il tarixli sərəncamına əsasən “Azəryolservis” Açıq Səhmdar Cəmiyyətinə 700 min manat vəsait ayrılmışdır.
     5 yaşayış məntəqəsinin və 5 minə yaxın əhalinin istifadə etdiyi Qobustan-Poladlı yolunun tikintisi “Azərbaycan Respublikası Regionlarının 2014-2018-ci illərdə sosial-iqtisadi inkişafı Dövlət Proqramı”na daxil edilmişdir.
    Qobustan şəhərində ötən il 14 min kvadrat metrdən artıq yola asfalt örtüyü vurulmuşdur. Növbəti aylarda da şəhərdə asfaltlanma işləri davam etdiriləcəkdir.
    Rayonun daxili imkanları hesabına Şıxzahırlı kəndinə gedən 3 km yol əsaslı təmir edilərək sakinlərin istifadəsinə verilmişdir. Ərəbqədim kəndində yolun cari təmiri işləri aparılmışdır.
     Rayonumuzun mədəni və iqtisadi həyatına daha ciddi təsir göstərəcək layihələrdən biri də “Polad Yol Yapı” Anonim Şirkəti tərəfindən icrası həyata keçirilən Bakı-Şamaxı yolunun 4 zolağa genişləndirilməsidir. Podratçı şirkətin təcrübəli olması işin sürətli və keyfiyyətli görülməsini təmin edir. Artıq yolda işlərin böyük bir hisəsi yekunlaşmaq üzrədir. Onu da qeyd edək ki, bu yolun əksər hissələrinin istifadəyə verilməsi yol nəqliyyat hadisələrinin əhəmiyyətli dərəcədə azalmasına səbəb olmuşdur.

      Hörmətli toplantı iştirakçıları!

     2015-ci ildə rayonumuz  iqtisadi inkişaf göstəriciləri ilə seçilmişdir.  2014-cü illə müqayisədə ümumi məhsul buraxılışı 13,7 faiz, kənd təsərrüfatı məhsulunun həcmi isə 23,5 faiz artmışdır.Ümumi məhsulda qeyri-dövlətin xüsusi çəkisi 96,4 faiz təşkil edir. Bitkiçilikdə bu artım  3 dəfə, heyvandarlıqda 2,3 faiz,  ticarətdə 12 faiz, rabitədə 9 faiz, nəqliyyatda 8,1 faiz təşkil etmişdir.Baxılan dövrdə rayonda pərakəndə əmtəə dövriyyəsi 10,9 faiz, pullu xidmətlər 17,9 faiz, iaşə xidməti 13,4 faiz çox olmuşdur.
     Əsas kapitala yönəlmiş investisiyalar 15,7 faiz, o cümlədən tikinti quraşdırma işlərinin həcmi 18 faiz artmışdır.
     2015-ci ildə Qobustan rayonunun yerli gəlirləri üzrə büdcəsi 101,5 faiz icra edilmişdir. 2015-ci ildə büdcə xərclərindən qənaətlə istifadə olunmuşdur. Ümumilikdə məxaric planı 89,0 faiz icra edimişdir.
     Cənab Prezidentin rayon İcra hakimiyyətləri qarşısında qoyduğu əsas məsələlərdən biri də hər bir rayonun özünü maliyyələşdirməyə nail olmasıdır. Bununla əlaqədar olaraq Rayon İcra Hakimiyyətində müvafiq komissiya yaradılmış, mövcud büdcənin bütün tədiyyə növləri üzrə icrası vəziyyəti təhlil edilir, rayonun dotasiyadan asılılığının aradan qaldırılması üçün ehtiyatların aşkar olunması, yeni inkişaf istiqamətlərinin müəyyənləşdirilməsi məqsədilə araşdırmalar aparılır. Rayona investisiyaların cəlb edilməsi məqsədilə sahibkarlarla görüş keçirilmiş, müvafiq danışıqlar aparılır. Biz 2018-ci ilədək rayonumuzun özünü maliyyələşdirməsini qarşıya məqsəd qoymuşuq.
    
    Hörmətli toplantı iştirakçıları!

    Hesabat dövründə də rayon sahibkarları dövlət qayğısı ilə tam əhatə olunmuşdur. Lizinqə verilən texnikalara, damazlıq heyvanlara görə edilən güzəştlər, güzətli şərtlərlə  sahibkarlara gübrələrin verilməsi, doğulmuş hər bir cins buzova görə 100 manat pulun verilməsi, sahibkarlar üçün güzəştli kreditlərin ayrılması yerli sahibkarlığın inkişafına geniş imkanlar yaradır.
    Cənab Prezidentin sərəncam və göstərişləri ilə sahibkarlar üçün imkanlar günü-gündən artmaqda davam edir.
     Bu günlərdə möhtərəm Prezidentimizin sərəncamı ilə Prezident yanında, mərkəzi və yerli icra hakimiyyəti orqanlarında Apelyasiya Şurasının yaradılması sahibkarların hüquqlarının qorunması üçün çox mühüm bir addımdır.
     Sahibkarlığa Kömək Milli Fondu tərəfindən 2015-ci ildə 75 sahibkara 826,0 min manat dövlətin  güzəştli kreditləri verilmişdir.Bu kreditlər hesabına 584, o cümlədən 2015-ci ildə 84 iş yeri yaranmışdır.
    “Əkin sahələrinin suvarma suyu ilə təminatının yaxşılaşdırılmasına və əhalinin içməli suya olan tələbatının ödənilməsinə dair əlavə tədbirlər haqqında” Azərbaycan Respublikası Prezidentinin 2015-ci il 15 dekabr tarixli Sərəncamına əsasən rayonun Xilmilli kəndində 1 ədəd subartezian quyusunun qazılması nəzərdə tutulmuşdur ki, bu da həmin kənddə suvarmaya qismən imkan yaradacaqdır.
     Hesabat dövründə rayon üzrə ət istehsalı 2,8 faiz, süd istehsalı 2,5 faiz, yumurta istehsalı 5,0  faiz artmışdır.
     Yuxarıda qeyd olunan rəqəmlərdən də göründüyü kimi rayonumuz aqrar rayondur. Möhtərəm Prezidentimizin sərəncamı ilə “Kənd Təsərrüfatı ili” elan edilmiş 2015-ci ildə rayonumuzda 22 min 682 hektar sahədən 50,0 min tondan artıq taxıl əldə edilmişdir ki, bu da dəmyə əkinçilik  şəraitində yüksək bir göstəricidir. 2016-cı ilin məhsulu üçün rayonumuzda 24 min 625 hektar sahədə əkin aparılmışdır ki, bundan 14 min 383 hektarını buğda təşkil edir.Qış fəslinin əlverişli keçməsi deməyə əsas verir ki, 2016-cı ildə rayonda daha bol məhsul istehsalına nail olacağıq. 
    Hesabat dövründə rayonda 3 min 449 əkinçiyə əkin sahəsinin və çoxillik əkmələrin becərilməsinə görə 1 milyon 124 min manat subsidiya verilmişdir.
2015-ci ildə rayonda toxumluq məqsədilə 2039 ha sahədə əkin əkilmiş, 5 min 343 ton toxum istehsal olunmuşdur. İstehsal olunmuş taxıl toxumlarından 3 min 256 tonuna yüksək kondisiyalı taxıl toxumu sertifikatı verilmişdir.
     2015-ci ildə toxum istehsalı ilə məşğul olan 15 fermerə satdıqları 837,6 ton R1 toxumuna görə 84 min 969,3 manat, 2 min 268,0 ton R2 toxumuna görə 158 min 760 manat subsidiya verilmişdir.
    Kənd təsərrüfatının rayonda inkişaf etmiş sahələrindən biri də heyvandarlıqdır. Hesabat dövründə iribuynuzlu mal-qaranın baş sayı artaraq 29 min 532 başa, qoyun və keçilərin baş sayı artaraq 188 min 310 başa, quşların baş sayı artaraq 87 min başa çatmışdır.
     Heyvandarlığın cins tərkibinin yaxşılaşdırılması məqsədilə hesabat dövründə 233 baş iribuynuzlu heyvanlarda süni mayalanma aparılmış, 90 baş sağlam cins buzov alınmışdır.
     Rayon ərazisində mal-qara və quşların xəstəliklərdən qorunması məqsədilə epizootiya əleyhinə sanitariya və digər baytarlıq tədbirləri vaxtlı-vaxtında keçirilmiş, bu səbəbdən də rayon ərazisində epizootik vəziyyət tam sabitdir.
   
    

   Rayonumuzda ekoloji sağlamlığın qorunması, yaşıllaşdırma işlərinə də diqqət yetirilir. “IDEA” İctimai Birliyi tərəfindən həyata keçirilən I “Ümumrespublika Yaşıllaşdırma” marafonu çərçivəsində respublikanın şəhər və rayonlarında ötən ilin  mart-aprel aylarında rayon üzrə 10 mindən  artıq müxtəlif növ ağaclar əkilmişdir.

     Hörmətli toplantı iştirakçıları!
    Rayonumuzda əhalinin sosial müdafiəsi məsələləri də daim diqqət mərkəzində saxlanılır. İcra hakimiyyəti tərəfindən ötən il əlamətdar bayram günləri ərəfəsində ümumilikdə 520 ailəyə 4 dəfə bayram sovqatı verilmişdir. 
     Rayon üzrə bütün pensiya və müavinətlər vaxtlı-vaxtında verilmiş, gecikmə halları olmamışdır.
    Son beş ildə Qobustan rayonunda 2 şəhid ailəsi və 22 Qarabağ əlili mənzillə təmin olunmuş, 3 Qarabağ əlili üçün fərdi yaşayış evi tikilmşdir. Hazırda 1 şəhid ailəsi və 2 Qarabağ əlili üçün fərdi yaşayış evinin tikintisi davam edir. Cəzaçəkmə müəssisələrindən azad edilmiş şəxslər üçün 50 yerlik Adaptasiya Mərkəzinin tikintisi başa çatdırılmış, yaxın aylarda istifadəyə verilməsi gözlənilir.
    Əhalinin məşğulluğu məsələləri də daim diqqətdə saxlanılır.      Ümumilikdə 2015-ci ildə Qobustan rayonu üzrə 2 min 299 yeni iş yeri yaradılmışdır ki, bunlardan 170-i daimi iş yerləridir.
     Onu da xüsusi qeyd etməliyik ki, möhtərəm Prezidentimizin göstərişi ilə əhalinin işlə təmin olunmasında rayonda çox ciddi dönüş yaradılmışdır.
      2 fevral 2016-cı il tarixdən sonra rayonda 212 yeni iş yeri yaradılmışdır. Hazırda açılmış iş yerlərində 130-dan  artıq vətəndaş müvafiq işlə təmin edilmişdir.
      Hörmətli toplantı iştirakçıları!

     Manatın məzənnəsinin dəyişdirilməsi ilə əlaqədar istehlak bazarında baş verə biləcək sui-istifadə hallarının və süni qiymət artımının qarşısının alınması məqsədilə 21 dekabr 2015-ci ildən başlayaraq rayonda İcra hakimiyyəti və aidiyyatı qurumların birgə iştirakı ilə bazar və satış mağazalarında  əhalinin daha çox istehlak etdiyi məhsulların qiymətlərinin monitorinqi keçirilmiş, sahibkarlarla maarifləndirmə tədbirləri aparılmışdır.
      Hazırda da rayonda unun və ətin qiyməti, digər kütləvi ərzaq mallarının qiyməti son vaxtlarda dəyişilməz olaraq qalır.
     Möhtərəm Prezidentimizin tapşırığı əsasında unun və çörəyin qiymətinin aşağı salınması, əhalinin aztəminatlı təbəqəsinin, imtiyazlı ailələrin sosial müdafiəsinin gücləndirilməsi məqsədilə ardıcıl olaraq çoxsaylı sərəncamların verilməsi, qiymətlərə nəzarətin təşkil olunması əhali tərəfindən böyük razılıqla qarşılanır.
      İstehlak bazarında baş verə biləcək sui-istifadə hallarının və süni qiymət artımının qarşısının alınması məqsədilə İcra hakimiyyəti tərəfindən yaradılmış komissiya aidiyyatı orqanlarla birlikdə rayonun ticarət obyektlərində, kəndlərdə geniş maarifləndirmə və təbliğat işləri aparır. İcra hakimiyyəti başçısının iştirakı ilə rayonun bütün kəndlərini təmsil edən ağsaqqallarla? sahibkarlarla görüşlər keçirir.

     Hörmətli toplantı iştirakçıları!

     Rayonumuzda tikinti-quruculuq, abadlıq, yaşıllaşdırma işləri də uğurla davam etdirilir. A.O.Çernyayevski adına 680 şagird yerlik 1 nömrəli şəhər məktəbi, R.Behbudov adına Uşaq İncəsənət Məktəbi yüksək səviyyədə əsaslı təmir edilərək istifadəyə verilmişdir. Heydər Əliyev Parkının bir hissəsi əsaslı təmir edilmiş, parka su xətti çəkilmişdir.
     Qobustan şəhəri üzrə nümayəndəlik yeni iki mərtəbəli binaya köçürülmüş, Ərəbşalbaş kəndində ərazi nümayəndəsinin səyi ilə nümayəndəlik binası tikilib istifadəyə verilmiş, şəhərdə isə daxili imkanlar hesabına 100 yerlik uşaq bağçasının tikintisi başa çatmış, son tamamlama işləri görülür.
     Kənd Təsərrüfatı Nazirliyi tərəfindən Qobustan Kənd Təsərrüfatı İdarəsi üçün  inzibati və laboratoriya binasının tikintisi başa çatdırılmış, son tamamlama işləri aparılır. 
     Gənclərimizin idmana olan marağının artırılması, idmanın kütləviliyinin təmin edilməsi məqsədilə Nabur kəndində daxili imkanlarla yeni futbol stadionu hazırlanaraq gənclərin ixtiyarına verilib, eyni zamanda kənd yolunda daxili imkanlar hesabına təmir işləri aparılır, kənd daxilində əhalinin ümumi istifadəsi üçün körpü tikilmişdir.
      Möhtərəm Prezidentimizin tapşırığına əsasən rayonumuzda 2015-ci ildə  əhalinin ümumi tibbi müayinəsi keçirilmiş,  36 min 737 nəfər vətəndaş tibbi müayinəyə cəlb edilmişdir. Artıq bu il də təsdiq olunmuş qrafikə uyğun olaraq əhalinin ümumi tibbi müayinəsinə başlanılmışdır.
    Onu da qeyd edək ki, Azərbaycan Respublikası Prezidentinin “Qobustan Mərkəzi Rayon Xəstəxanasının yeni binasının tikilməsi haqqında” 2 may 2013-cü il tarixli 2887 nömrəli sərəncamına əsasən Qobustan şəhərində  50 çarpayılıq xəstəxananın tikintisinə başlanılmış və bu işlər davam etdiriləcəkdir.

     Hörmətli toplantı iştirakçıları!
     Uzun illər rayonumuzda əhalini narahat edən məsələlərdən biri elektrik enerjisi ilə dayanıqlı təminatı məsələsi olmuşdur. Möhtərəm Prezidentimiz İlham Əliyev cənablarının bu sahəyə xüsusi diqqəti, “Azərişıq” Açıq Səhmdar Cəmiyyətinin yaradılması nəticəsində artıq bu sahədə çox böyük yenidənqurma işləri başlanılıb, yeni transformatorların gətirilməsi, kabelləşməyə keçid bizdə  böyük inam yaratmışdır. Qısa müddət ərzində rayonun bir sıra kəndlərində elektrik təsərrüfatında əsaslı təmir işləri görülmüşdür. Bunun nəticəsi artıq görünməkdədir. Elektrik verilişində fasilələr əvvəlki illərlə müqayisədə demək olar ki, baş vermir.
      Rayonun yaşayış məntəqələrinin qazlaşdırılması da uğurla davam etdirilir. 2015-ci ildə  Poladlı və Yekəxana kəndlərinə ilk dəfə olaraq təbii qaz verilmişdir. Artıq rayonumuzun yaşayış məntəqələrinin 72,4 faizi, əhalinin isə 92,5 faizi təbii qazdan istifadə edir.
     Qobustan rayonunun ən ciddi problemlərindən biri içməli su problemidir. Qobustan şəhəri 2008-ci ildə  bir kənd və bir qəsəbənin birləşməsi nəticəsində yaranmışdır. Burada heç bir zaman vahid su şəbəkəsi və kanalizasiya sistemi olmayıb. Möhtərəm Prezidentimizin bütün bölgələrə göstərdiyi diqqət və qayğının bariz nümunəsidir ki, artıq Qobustan şəhərində ümumi dəyəri təxminən 73 milyon dollar olan su şəbəkəsinin qurulması və kanalizasiya layihəsinin icrasına başlanılmışdır.
İşlər hazırda davam edir. 2017-ci ilin sonunadək işlər yekunlaşacaqdır.
    Dünyanın böhranlı bir vəziyyətində Qobustan rayonuna göstəridiyi böyük diqqət və qayğıya görə bütün rayon ictimaiyyəti adından cənab Prezidentə dərin minnətdarlığımızı bildiririk.
     
     Hörmətli toplantı iştirakçıları!

     Digər kəndlərimizdə də içməli su təminatının yaxşılaşdırılması üçün bir sıra işlər görülür. Çuxanlı kəndində yeni su anbarı və xəttin, bulaqların açılışını etdik. Nabur kəndində 700 metrdən artıq su xətti çəkilmişdir. Burada hər bir evin içməli su ilə təminatı üçün müvafiq tədbirlər görülüb. Yenə də daxili imkanlar hesabına Dərəkənd kəndində hər bir evə içməli suyun verilməsi təmin edilmişdir.
      Təklə kəndində yerli sahibkar tərəfindən  yeni artezian istifadəyə verilmiş, 2 bulaq tikilmişdir. 
       Onu da qeyd edək ki, əhali tərəfindən  elektrik enerjisi və təbii qazın  dəyərinin ödənilməsi sahəsində nizam-intizam yaradılmışdır. Elə bu səbəbdən də   əhali üzrə təbii qazın dəyəri 2015-ci ildə 98,9 faiz, elektrik enerjisinin  dəyəri 93,3 faiz ödənilmişdir. Onu da qeyd edək ki, “Azərişıq” ASC-nin yarandığı 8 ay ərzində rayon üzrə alınmış enerjinin ümumi dəyəri 102 faiz ödənilmişdir. Əvvəlki illərdə ödəniş 60-70 faizdən yuxarı olmurdu. Sayğac göstəriciləri ilə hesablama arasındakı fərqlər əvvəllər 20-30 faiz təşkil etdiyi halda, hazırda 3-5 faiz təşkil edir.  Kabelləşmə rayon üzrə tam başa çatdıqdan sonra rayona verilən elektrik enerjisinin ümumi dəyərinin 100 faiz ödənilməsində heç bir çətinlik olmayacaqdır.

    Hörmətli toplantı iştirakçıları!

   Rayonumuzda əhalinin rabitə və poçt xidmətinin yaxşılaşdırılması ilə əlaqədar müvafiq tədbirlər görülür.Bədəlli, Yekəxana, Təsi, Poladlı, Cəmcəmli, Ərəbqədim, Göydərə kəndləri istiqamətində ümumilikdə 58,5 km fiber optik kabel çəkilərək xidmətin keyfiyyəti yüksəldilmiş, Cəmcəmli və Şıxzahırlı kəndlərinə də internetin verilişi təmin olunmuşdur.


     Hazırda rayonun yaşayış məntəqələrinin 44,8 faizinin internetə çıxış imkanı vardır. Ərəbşahverdi və Təklə Mirzəbaba kəndlərinə də yaxın vaxtlarda fiber optik kabel çəkiləcəkdir.
     2015-ci ildə Qobustan Telekommunikasiya Qovşağı üzrə tarif gəliri 230,0 min manata qarşı 231,0 min manat icra edilmişdir. Əvvəlki illərdən qalan debitor borcları 4 min 100 manat azalmışdır.
     Qobustan rayonunda 12 poçt şöbəsi və 1 poçt agentliyi fəaliyyət göstərir.Bu şöbələrdən 6-ı birbaşa Mərkəzi Bankın şəbəkəsinə qoşulmuşlar.Bu da kənd əhalisinin rayon mərkəzinə gəlmədən bütün ödənişləri yerindəcə etməyə, digər poçt xidmətlərindən yararlanmağa imkan verir.2015-ci ildə rayon poçtamtı üzrə plan tapşırığı 103 faiz yerinə yetirilmişdir. Bu il ilk dəfə olaraq rayonda fəaliyyət göstərən 16 bələdiyyənin hər biri üçün poçtamtda hesablar açılmışdır ki, bu da bələdiyyə vergilərinin vaxtında toplanması və istifadə olunmasında şəffaflığa əməl olunmasını təmin edəcəkdir.

      Hörmətli toplantı iştirakçıları!

     Ötən il 1 noyabr Milli Məclisə keçirilən seçkilərlə də yadda qaldı. Rayon üzrə 28 seçki məntəqəsinin hər birində seçkiqabağı yüksək hazırlıq olmuş, Şəhər 22 saylı, Sündü kənd 44 saylı və Təklə kənd 46 saylı seçki məntəqələrində dünyanın hər bir yerindən sərbəst şəkildə seçkiləri izləməyə imkan verən veb kameralar quraşdırılmışdır.
    Rayon üzrə 19 min 445 seçicidən 50,6 faizi seçkilərdə iştirak etmiş, böyük səs üstünlüyü ilə Zeynəb Xanlarova yenidən millət vəkili seçilmişdir.        
    Seçki günündə rayonun demək olar ki, bütün məntəqələrində xarici və yerli müşahidəçilər tərəfindən müntəzəm müşahidələr aparılmış, seçki prosesində hər hansı qanun pozuntusu qeydə alınmamışdır.
    Çağırış yaşlı vətəndaşların orduya çağırışı tərəfimizdən daim nəzarətdə saxlanılır. 2015-ci ildə 293 çağırışçı gənc ordu sıralarına göndərilmiş, 300 nəfər ordudan tərxis olunmuşdur.
     2015-ci ildə rayon üzrə Silahlı Qüvvələrə Yardım Fonduna könüllü olaraq 8 min 742 manat vəsait köçürülmüşdür.

     
      Hörmətli toplantı iştirakçıları!

      Bu ilin yanvar ayında nümayəndəliklərin 2015-ci ildə gördüyü işlərə dair hesabat yığıncaqları keçirilmişdir. Ümumilikdə 1226 nəfər rayon sakini hesabatlarda iştirak etmişdir ki, onlardan 62 nəfəri müəyyən təkliflərlə çıxış etmişlər. Bu təkliflərin həlli üçün müvafiq tədbirlər  görülür.
2015-ci ildə Qobustan Rayon İcra Hakimiyyətinin Başçısı Aparatına 250 müraciət daxil olmuşdur. Müraciətlərdən 149-u ərizə, 99-u şikayət, 2-si  isə   təklif olmuşdur.2014-cü illə müqayisədə müraciətlərin ümumi sayı 2014-cü illə müqayisədə 36 müraciət azalmışdır. Müqayisəli dövrdə şikayətlərin sayı 25,6 faiz azalmışdır.
Ərizələrdən 38,9 faizi müsbət həll edilmiş, 56,4 faizinə müvafiq izahat verilmiş, 2,7 faizi aidiyyatı üzrə göndərilmiş, 2 faizi əsassız sayılmışdır.
Şikayətlərdən  9,1 faizi müsbət, 7,1 faizi qismən həll edilmiş, 65,6 faizinə müvafiq izahat verilmiş, 18,1 faizi əsassız sayılmışdır.
Onu da qeyd edək ki, rayon üzrə ən çox şikayət Qobustan şəhər ərazi nümayəndəliyi, Ərəbqədim, Bədəlli, Cəyirli, Qurbançı və Şıxzahırlı kənd ərazi nümayəndəlikləri üzrə olmuşdur.
     2015-ci ildə İcra hakimiyyəti başçısının rayonun mərkəzi Qobustan şəhəri və kəndlərində bəzi yaşayış məntəqələrində bir neçə dəfə olmaqla ümumilikdə  45 səyyar qəbulu keçirilmişdir. Bu səyyar qəbullarda 131 vətəndaş tərəfindən 131 məsələ qaldırılmışdır. Bu təkliflərin həlli nəzarətdə saxlanılır.
    Cənab Prezidentin təşəbbüsü ilə “ASAN” xidmət  artıq bölgələrdə olaraq əhaliyə nümunəvi xidmətlər göstərir. 13-28 oktyabr 2015-ci il tarixlərdə səyyar “Asan xidmət” rayonumuzda olmuşdur. 15 gün ərzində xidmətə müraciət etmiş 1202 vətəndaşa xidmət göstərilmişdir. Hazırda yenidən səyyar “Asan xidmət” rayonumuzdadır.

     Artıq xidmətin müddəti 1 ay müəyyənləşdirilmişdir. Bu isə vətəndaşlar tərəfindən böyük razılıqla qarşılanmışdır.

     Hörmətli toplantı iştirakçıları!

      2015-ci il rayonumuzda təhsil sahəsində də uğurlu bir il kimi yadda qalmışdır.  Son illərdə rayonda təhsilə xüsusi diqqət və qayğı göstərilir. Rayonda mövcud olan 30 ümumtəhsil müəssisəsindən 17-si yenidən tikilmiş və ya əsaslı təmir olunmuşdur.
      Hesabat dövründə rayon üzrə ali məktəblərə  sənəd verən 154 məzundan 101  nəfəri respublikanın müxtəlif ali məktəblərinə qəbul olunmuşdur ki, bu da 2014-cü illə müqayisədə 33 nəfər çoxdur.
       Ötən il  3 nəfər 600-dən yüksək, 11 nəfər isə 500-dən yüksək bal toplayaraq ali məktəblərə qəbul olmuşdur. Ali məktəblərə qəbul ola bilməyən şagirdlərdən 16 nəfər orta ixtisas məktəblərinə qəbul olmuşlar.
       2015-ci ildə Azərbaycan Respublikası Prezidentinin sərəncamı ilə şəhid Qalib Ələkbərov adına Çuxanlı kənd tam orta məktəbinin müəllimi Əmrağa Eyyubov “Əməkdar müəllim adına layiq görülmüş, Şəhər 1 saylı tam orta məktəbin müəllimi Şahin Soltanov isə “Tərəqqi medalı” ilə təltif olunmuşdur.
   
      Hörmətli toplantı iştirakçıları!

      2015-ci il Bakıda keçirilən ilk Avropa Oyunları ilə də yadda qaldı. İlk Avropa oyunları ərəfəsində rayonumuzda məşəl estafeti keçirildi. Bu estafetdə rayonumuzda böyük ruh yüksəkliyinin və rayon əhalisi arasında güclü mütəşəkkilliyin şahidi olduq. 12 mindən artıq rayon sakini  küçələrə çıxaraq məşəldarları böyük çoşqu ilə qarşılamışlar. Tədbirdən öncə şəhərdə çox böyük səliqə-səhman işi aparılmışdır. Heydər Əliyev prospekti boyunca bütün yol kənarları qaydaya salınmış, Şəhidlər Xiyabanının ətrafı, Bakı-Şamaxı yolunun şəhər ərazisindən keçən hissəsinin sağ və sol tərəfində geniş quruculuq-abadlıq işləri, asfalt vurulması, ağac əkilməsi, köhnə elektrik dirəklərinin və transformatorların dəyişdirilməsi, yaşıllıqların salınması işləri aparılmışdır.
    Tədbirin rayonda təşkili və keçirilməsi Bakı Avropa Oyunlarının Əməliyyat Komitəsi tərəfindən yüksək qiymətləndirilmiş, bununla əlaqədar bizə rəsmi minnətdarlıq məktubu göndərilmişdir.
     Azərbaycan Respublikası Prezidentinin 11 yanvar 2016-cı il tarixli sərəncamı ilə 2016-cı il ölkəmizdə “Multikulturalizm ili” elan edilmişdir.
     Bu il Bakıda mötəbər beynəlxalq tədbir - Sivilizasiyalar Alyansının Qlobal Forumu keçiriləcək. Bu, BMT-nin fəal iştirakı və dəstəyi ilə keçirilən dünya miqyasında çox böyük beynəlxalq tədbirdir. Bu tədbirin Azərbaycanda keçirilməsi ölkəmizin nüfuzunun göstəricisidir. Azərbaycanda həmin istiqamətdə görülən işlərə BMT tərəfindən verilən böyük qiymətdir. Ölkəmizdə mövcud olan “Multikulturalizm” artıq alternativi olmayan həyat tərzi, dünya ölkələrinə bir örnəkdir. Bizim rayonumuzda multikultural dəyərlərə şox böyük diqqət ayrılır və bundan sonra da bu dəyərlər yüksək səviyyədə qorunub saxlanılacaqdır.

   Hörmətli toplantı iştirakçıları!

    Hesabat dövründə ərazi nümayəndəliklərində və tabelikdə olan idarə, müəssisə və təşkilatlarda çalışan, günün tələbləri , müasir idarəetmə stil və metodları ilə işləyə bilməyən 5 nəfər tutduğu vəzifədən azad edilmiş, 4 nəfərə töhmət verilmişdir.
   2015-ci ildə görülmüş işlər, qazanılmış uğurlar, möhtərəm Prezidentimizin rayonumuza göstərdiyi diqqət və qayğı nəticəsində başlanılmış böyük layihələr bizə deməyə əsas verir ki, 2016-cı il rayonumuz üçün daha da uğurlu bir il olacaqdır.
    Bütün rayon ictimaiyyəti adından cənab Prezidentimizi əmin edirəm ki, verilmiş bütün tövsiyə və tapşırıqlar Qobustan rayonunda yüksək səviyyədə və vaxtında icra ediləcək, bu yolda rayon ictimaiyyəti ilə birlikdə bütün imkanlarımızı, bilik və bacarıqlarımızı səfərbər edəcəyik.
     Diqqətinizə görə sağ olun.

